
KOTA KINABALU: 
Peminat-peminat fotografi 
di ibu negeri dipelawa untuk 
menghadiri seminar dan 
majlis pelancaran buku Saiful 
Nang di Theaterette Ahmad 
Nisfu, Sekolah Pengaj ian Seni 
Universiti Malaysia Sabah 
(UMS) pada 1 Mei bermula 
jam 7.00 malam. 

Pengerusi penganjur, 
Mohd. Idremzizan Idris 
berkata dalam majlis itu 
juga, peminat fotografi 

akan berpeluang berkongsi 
pengalaman dengan Saiful 
Nang, seorang jurugambar 
te rkenal di negara ini mengenai 
dunia fotografi yang semakin 
berkembang. 

Katanya, majlis yang 
dianjurkan oleh Saiful Nang 
dengan kerjasama Komuniti 
Jurugambar Jebat. Net 
Photography Community itu 
amatlah bermanfaat kepada 
peminat-peminat fotografi. 

Beliau berkata, Saiful Nang 

adalah jurugambar terkemuka 
di Malaysia, memiliki ijazah 
sarjana dalam fotografi dari 
MPA (UK) dan menjadi ahli 
International Wedding (a. 
Potrait Photographer, WPPI 
USA. Saiful juga memiliki 
sarjana muda dalam pengajian 
filem dan pernah mengajar di 
Universiti Limkokwing. 

Sementara itu, Idremzizan 
berkata Komuniti Fotografi 
Jebat. Net aktif dalam bidang 
fotografi sejak tujuh tahun 
lalu. 

Komuniti itu memberikan 
peluang untuk ahlinya 
berkongsi ilniu berkaitan 
dengan fotografi ini telah pun 
menjelajah bertemu rakan 
rakan mereka yang meminati 
minat ini diserata pelusuk 
negeri Sabah dan Brunei. 

Beliau berkata, komuniti 
fotografi yang mengutamakan 
' Persahabatan Dalam 
Fotografi' itu telah pun 
bersamasekolahsekolahuntuk 
berkongsi ilmu berkaitan 
dengan hobi fotografi ini. 

Speaker Dewan Undangan 
Negeri, Datuk Seri Salleh 
Tun Said akan menjadi tamu 
kehormat dalam majlis itu. 


